
KJARASAMNINGUR 

milli 

Fjölmiðlatorgsins ehf. 

og 

Blaðamannafélags Íslands 

1. gr. 

Torg ehf. og Blaðamannafélag Íslands (kt. 690372-0109) gerðu með sér kjarasamning í janúar 

2023 með gildistíma til 31. janúar 2024. Torg ehf. var tekið til gjaldþrotaskipta í apríl 2023 en 

Fjölmiðlatorgið ehf. (kt. 511022-1770) tók yfir hluta starfsemi Torgs ehf. og tók með því yfir 

skyldur Torgs ehf. gagnvart því starfsfólki sem starfaði þar áður, sbr. 1. mgr. 3. gr. laga nr. 

72/2002. Kjarasamningur þessi byggir á grunni kjarasamnings milli Torgs ehf. og 

Blaðamannafélags Íslands sem framvegis skal gilda milli aðila þessa samnings, með þeim 

viðbótum og breytingum sem að neðan greinir.  

2. gr. 

Gildistími samningsins er frá 1. febrúar 2024 til 1. febrúar 2028. 

3. gr. 

Laun taka hlutfallshækkun, með krónutöluhækkun að lágmarki, nema annað leiði af 

launatöflum sem fylgja kjarasamningi þessum. Með mánaðarlaunum er átt við föst 

mánaðarlaun fyrir dagvinnu. 

1. febrúar 2024: 3,25% eða 23.750 kr. 

1. janúar 2025: 3,50% eða 23.750 kr. 

1. janúar 2026: 3,50% eða 23.750 kr. 

1. janúar 2027: 3,50% eða 23.750 kr. 

Kjarasamningi þessum fylgja launatöflur vegna áranna 2024 – 2027, sem eru hluti 

samningsins. 

Kjaratengdir liðir kjarasamninga hækka sem hér segir, nema um annað hafi verið samið: 

1. febrúar 2024: 3,25% 

1. janúar 2025: 3,50% 

1. janúar 2026:      3,50% 



1. janúar 2027:       3,50% 

4. gr. 

Desember- og orlofsuppbót 

Desemberuppbót fyrir hvert almanaksár miðað við fullt starf er: 

Á árinu 2024 106.000 kr. 

Á árinu 2025 110.000 kr. 

Á árinu 2026 114.000 kr. 

Á árinu 2027 118.000 kr. 

Orlofsuppbót fyrir hvert orlofsár (1. maí til 30. apríl) miðað við fullt starf er: 

Á orlofsárinu sem hefst 1. maí 2024 verði orlofsuppbót kr. 58.000.  

Á orlofsárinu sem hefst 1. maí 2025 verði orlofsuppbót kr. 60.000.  

Á orlofsárinu sem hefst 1. maí 2026 verði orlofsuppbót kr. 62.000.  

Á orlofsárinu sem hefst 1. maí 2027 verði orlofsuppbót kr. 64.000.  

5. gr. 

Frá og með 1. júní 2024 breytist gr. 7.3. vegna endurgreiðslu útlagðs kostnaðar þannig að 

fjárhæð sú er útgefandi greiðir vegna áskriftar dagblaða, tímarita og ljósvakamiðla hækkar í 

samtals kr. 16.500. Samtala kostnaðarliða hækkar með samsvarandi hætti. 

 
6. gr. 

Kjarasamningur þessi byggir á sömu samningsforsendum og almennir kjarasamningar 

sambanda og félaga ASÍ frá mars 2024. Verði gerðar breytingar á samningsákvæðum 

almennra kjarasamninga eða samningstíma á grundvelli ákvæða um kauptaxtaauka og 

framleiðniauka eða forsenduákvæða framangreindra kjarasamninga skal sambærileg breyting 

gilda um samning þennan. Komi til þess að kjarasamningunum frá mars 2024 verði sagt upp 

er heimilt að segja samningi þessum upp frá sama tíma. Tilkynna skal um uppsögn innan fimm 

virkra daga frá því almennum kjarasamningum er sagt upp. 

 

Tilkynna skal um afgreiðslu kjarasamnings fyrir kl. 15:00 þann 20. júní 2024. 

 

 



Reykjavík, 10. júní 2024 

 

F.h. Blaðamannafélags Íslands   F.h. Fjölmiðlatorgsins ehf. 

  



Fylgiskjal 1 – Kauptaxtar frá 1. febrúar 2024 

F.h. Blaðamannafélags Íslands
Sigríður Dögg Auðunsdóttir

